
Hitzordua ekainaren 18an izango da, osteguna, Andre Maria Zuriaren plazan  

Velvet Rush talde alemaniarra, Osteguna Rock Vital Fest 2026 jaialdiko kartelburu    

• Taldea egungo rockaren proposamen indartsuenetakoa da, eta Sandra Lian karismatikoa du buru     
• Bere soinuak generoaren aitzindariak omentzen ditu, nostalgian erori gabe, konposizio bizi, gogoangarri eta teknikoki ezin hobeen alde eginez   

Vitoria-Gasteiz, 2026ko otsailak 10.- Osteguna Rock Vital Fest, Vital Fundazioak antolatutako urteko musika-hitzordu garrantzitsuenetakoak, dagoeneko badu 2026. ediziorako kartelburua: Velvet Rush. Talde alemaniarra indartsu sartu da nazioarteko rockaren eszenan, eta Europan bira arrakastatsua egiten ari da, mota guztietako ikusleentzat eskuragarri dagoen proposamen energetiko baten eskutik. Kontzertua ekainaren 18an izango da, osteguna, 19:00etatik aurrera, Gasteizko Andre Maria Zuriaren plazan. Kontzertua doan izango da. Eskenatokian talde nagusiari lagunduko dioten hasierako talde gonbidatu bi aukeratzen dihardu Vital Fundazioak. 

Velvet Rush gaur egungo rockaren proposamen indartsuenetakoa da, eta generoaren jatorriaren esentzia gordin eta erraietakoa berreskuratzen ari da, rock and roll hutsa, hirurogeita hamarreko hard rocka, rock psikodelikoa eta blues eragina duen soula uztartzen dituen soinuarekin. Hori guztia ekoizpen moderno eta gogo-berotzailean bilduta. 

Sandra Lian karismatikoak gidatuta, ahots boteretsu, errebelde eta menderaezineko frontwoman-a, laukoteak lehenengo minututik lortzen du publikoaren eta kritikaren arreta bereganatzea. Haren presentzia eszenikoa eta ahots-erregistroa, lehergarria eta liluragarria, bandaren zigilu bereizgarrietakoa bihurtu dira.

Dennis Henning gitarra-jotzaileakn, Tim Black baxu-jotzaileak eta Tom Zeschke bateria-jotzaileak osatzen dute taldea. Musikari beteranoak dira, eta agertoki gainean duten kimikak kontzertu bakoitza rock and roll ospakizun bihurtzen du. Elkarrekin, nostalgian erori gabe, generoaren aitzindariei omenaldia egiten dien soinua eraikitzen dute, konposizio bizi, gogoangarri eta teknikoki akatsik gabekoen alde eginez.

Talde germaniarrak Hanburgoko Chameleon Studios ospetsuetan grabatu zuen bere materiala, Eike Freese ekoizle zutela. Deep Purple, Simple Minds, Slash edo Status Quo talde mitikoekin egindako lanagatik da ezaguna Eike Freese. Emaitza melodia itsaskorrak dituzten abestiak dira, gitarra sendoak eta taldearen nortasuna indartzen duen ahots urratua eta indartsua.

Euphonia lehenengo singlearen eskutik eman zuen nazioarteko jauzia proiektuak, 2024ko urrian, Classic Rock Magazine UK asteko ‘rock abesti onena’ aukeratu zuten. 2025ean taldea Jerry Cantrellen teloneroa izan da (Alice In Chains), eta Rockharz Festival jaialdian emanaldi sutzailea egiteagatik nabarmendu zen, milaka ikusleren aurrean.

Joan den udan, Velvet Rushek Trail of Gold plazaratu zuen, izen bereko albumaren aurrerapen eta kantu nagusia. Mezu argi zekarren: aurrera begiratu, grina piztu eta agertokira eraman, Velvet Rush-ek argi erakutsi du ez dela iraganera ainguratutako taldea, etorkizun oparoa duen proposamen atenporala baizik. Gainera, beraiek ohartarazi dutenez, “bidaia hau hasi baino ez da egin”.

